
Pádraig Mac Piarais
(1879-1916)
Thosaigh Pádraig Mac Piarais ag cur
suime i gcultúr na hÉireann agus é
ina dhéagóir. In 1898 rinneadh
comhalta den Phiarsach ar Choiste
Feidhmiúcháin Chonradh na Gaeilge.
Bhain sé céim amach san Ollscoil

Ríoga in 1901, céim sna Dáin agus sa Dlí. Bhíodh an Piarsach
ag scríobh go seasta agus d’fhoilsigh sé cuid mhór saothar i
nGaeilge agus i mBéarla. Ceapadh ina eagarthóir é ar pháipéar
nuachta Chonradh na Gaeilge, An Claidheamh Soluis. Chreid sé
go láidir san oideachas agus bhunaigh sé dhá scoil, Coláiste
Éanna agus Coláiste Íde, a bhí dírithe ar oideachas trí Ghaeilge
do pháistí na hÉireann. Bhí an Piarsach ar dhuine de
bhunaitheoirí na nÓglach agus bhí sé páirteach i gcumadh
Fhorógra na Poblachta. Bhí sé in Ard-Oifig an Phoist le linn an
Éirí Amach, áit a raibh sé ina Phríomh-Cheannfort ar fhórsaí
na hÉireann.

Ionad Cultúrtha an Phiarsaigh
Tá Ionad Cultúrtha an Phiarsaigh suite i gcroílár Ghaeltacht
Chonamara, ar Shlí an Atlantaigh Fhiáin. Ar an láthair seo i
1909, thóg Pádraig Mac Piarais — scríbhneoir, oideoir agus
ceannaire Éirí Amach 1916 — teach dó féin ar bhruach Loch
Oiriúlach. In Ionad na gCuairteoirí, tá taispeántas maidir le
hoidhreacht an Phiarsaigh, agus pléitear na rudaí a mheall go
Conamara é: tírdhreach agus stair an réigiúin, agus an cultúr
gaelach ársa atá fós ar an bhfód sa cheantar inniu. Ceiliúraimid
freisin Conamara na linne seo, a choinníonn slán na
seanthraidisiúin, ach atá ag breathnú i dtreo na todhchaí.
Ansin, is féidir le cuairteoirí sodar beag a thógáil thar an
bportach, suas chuig Teach an Phiarsaigh féin, atá mar a bhí sé
nuair a d’fhág an Piarsach é don uair dheireanach i 1915.
Casfar ár dtreoraithe áitiúla ort freisin, daoine atá faoi
dhraíocht ag cultúr beoga Chonamara.

Buíochas
Ba mhaith linn buíochas ó chroí a ghlacadh le gach uile duine a
chuidigh linn chun an Scoil Samhraidh seo a chur ar an bhfód

don triú bliain as a chéile

Taisteal:
Bóthar ó Dheas R336 & R340: Buail siar ó Chathair na Gaillimhe
ar bhóthar Chois Fharraige an R336 chomh fada le Scríb (ag
casadh ar dheis i gCasla i dtreo Chamais). Ag Scríb, cas ar chlé ar
an R340 i dtreo Ros Muc.
Bóthar ó Thuaigh N59, R336 & R340: Tabhair an N59 ort féin
amach as Cathair na Gaillimhe trí Mhaigh Cuilinn agus Uachtar
Ard go dtí an Teach Dóite. Cas ar chlé ar an R336 ag Crosbhóthar
an Tí Dhóite agus lean an bóthar go Scríb. Lean ort díreach ar an
R340 go dtiocfaidh tú chomh fada le Ros Muc.

Páirceáil: Tá neart páirceála ar fáil ag Scoil Bhriocáin, Teach
an Phobail agus trasna an bhóthair i gcarrchlós Pháirc Pheile
Chumann Peile na bPiarsach, mar aon le páirceáil ag Ionad
Cultúrtha an Phiarsaigh freisin.

Táille: Saor in aisce

Clárú: Má tá spéis agat freastal ar an Scoil Samhraidh nó
ar aon pháirt faoi leith di, bheimis buíoch dá bhféadfá
teagmháil a dhéanamh linn chun spás a chur in áirithe, os
rud é go bhféadfadh spásanna a bheith teoranta do chuid de
na himeachtaí. Is féidir glaoch a chur orainn ag 091-509030
nó ríomhphost a sheoladh chuig gaeilge@cocogaillimh.ie
roimh 4in, Dé Luain 24/7/17. Is féidir aon riachtanas
speisialta a chur in iúl dúinn roimhré.

Tuilleadh eolais: Úna Ní Eidhin
Oifigeach Forbartha na Gaeilge,
Comhairle Chontae na Gaillimhe,
Áras an Chontae,
Cnoc na Radharc,
Gaillimh,
Teil: 091509325
R-phost: gaeilge@cocogaillimh.ie
www.gaillimh.ie

Dearadh: CAOMHÁN Ó SCOLAÍ

Scoil Samhraidh
an Phiarsaigh
27-29 Iúil 2017

Ros Muc
Arna eagrú ag Comhairle Chontae na Gaillimhe

SAOR IN AISCE

Súil siar agus
súil chun cinn

Portráid: EOIN MAC LOCHLAINN



Déardaoin 27 Iúil 2017
Láthair: Ionad Cultúrtha an Phiarsaigh, Conamara

6.30 i.n. Clárú
6.45 i.n. Fáiltiú— Úna Ní Eidhin, Oifigeach Forbartha na

Gaeilge, Comhairle Chontae na Gaillimhe
An Comhairleoir Eileen Mannion, Cathaoirleach an
Chontae

6.50 i.n. ‘Clann Lir’ — Taispéantas le Fíbín

7.30 i.n. Oscailt Oifigiúil le Micheál Ó Muircheartaigh

7.45 i.n. Siamsaíocht le Róisín Ní Mhainín, (damhsóir ar an
sean-nós); Neansaí Ní Choistealbha, (an fheadóg
mhór); Caitlín Ní Chualáin, (amhránaí ar an
sean-nós); Colm Gannon (bosca ceoil)

8.30 i.n. Críoch

Dé hAoine 28 Iúil 2017
Láthair: Scoil Bhriocáin, An Gort Mór

10.00 r.n. Clárú
10.20 r.n. Fáiltiú— Úna Ní Eidhin, Oifigeach Forbartha

na Gaeilge, Comhairle Chontae na Gaillimhe
An Comhairleoir Eileen Mannion,
Cathaoirleach an Chontae

10.30 r.n. ‘An mairfidh an Ghaeilge mar Theanga Pobail
sa Ghaeltacht?’
Cathaoirleach an tseisiúin: Máirín Ní Ghadhra
Painéal: Peadar Mac an Iomaire, Íte Ní Chionnaith,
Máire Ní Neachtain agus Harry McGee

12.30 i.n. Lón i gColáiste Cuimhneacháin an Phiarsaigh

2.00 i.n. Bean an Tí: Úna Ní Eidhin, Oifigeach Forbartha na
Gaeilge, Comhairle Chontae na Gaillimhe

2.05 i.n. A bhfuil ann agus céard atá beartaithe
— Léacht ó Chillian de Grás faoi Ionad Cultúrtha
an Phiarsaigh

2.20 i.n. Saol agus Saothar
Chaitlín Maude
— An Dr Ciarán Ó Coigligh
Comhrá: Tomás Ó hÍr, nia le
Caitlín Maude agus Cyril
Maude, deartháir le Caitlín
Maude
Léitheoireacht: Kathy Ní
Chonghaile, Príomhoide Scoil
Náisiúnta Mhuire, Turlach
Beag

3.15 i.n. Siamsaíocht/Aeraíocht— Teach an Phiarsaigh
Pádraig Ó Dubhghaill (giotár), Luisne Ní
Neachtain (fidil), Brian Terry Mac Donnacha (an

fheadóg mhór/amhránaí),
Bríd Ní Mhaoilchiaráin
(amhránaí ar an sean-nós),
Fearghas Mac Lochlainn
(agallamh beirte).
Léitheoireacht le beirt
dhéagóirí ón gceantar

5.15 i.n. Críoch

Dé Sathairn 29 Iúil 2017
10.30rn Turas ar Shlí Oidhreachta An Phiarsaigh:

Treoraí: Seosamh Ó Cuaig
(Ag bailiú le chéile ag Ionad Cultúrtha an Phiarsaigh)

12.30in Críoch

Na Cainteoirí
CATHAOIRLEACH AN CHONTAE, AN COMHAIRLEOIR EILEEN MANNION:
Is as an gClochán i gConamara ó dhúchas an Comhairleoir Eileen
Mannion. Toghadh ar Chomhairle Chontae na Gaillimhe í in 2009 agus
atoghadh í in 2014. Tá sí mar bhall de Bhord Rialaithe OÉ Gaillimhe agus
mar Chathaoirleach ar an gCoiste Seasta agus Pleanála Straitéisí. Tá sí
mar bhall freisin de Bhord an GRETB agus FÓRAM Chonamara CLG.

MICHEÁL Ó MUIRCHEARTAIGH: Ciarraíoch ó Dhún Síon, Daingean Uí
Chúise. Seal caite aige mar mhúinteoir bunscoile agus dara leibhéil i
mBaile Átha Cliath. Bhí sé i mbun craoltóireachta ar chúrsaí spóirt le
Raidió Éireann agus RTÉ ó 1949 go dtí 2010— curiarracht domhanda
dar leis an Guinness Book of Records! Tréimhse caite aige ina
chathaoirleach ar Bhord na Gaeilge. Tá sé ina chónaí i gCo na Mí, pósta
le Helena agus ochtar clainne orthu.

MÁIRÍN NÍ GHADHRA: Is craoltóir le RTÉ Raidió na Gaeltachta í Máirín.
Bíonn sí ag plé den chuid is mó le nuacht agus cúrsaí reatha. Craoltar
An tSeachtain le Máirín Ní Ghadhra gach maidin Shatharn ón 10-11r.n.
Tá cónaí uirthi ar an gCeathrú Rua i gConamara lena fear agus a beirt
iníon.

PEADAR MAC AN IOMAIRE: Is as Cois Fharraige do Pheadar. Bhí sé ar
dhuine de bhunaitheoirí Chumann Forbartha Chois Fharraige, Ghluaiseacht
Chearta Sibhialta na Gaeltachta, Chomharchumann Chois Fharraige, CST,
Chomhchoiste Ghaeltacht Chonamara agus Acadamh na hOllscolaíochta
Gaeilge. Ba é a bhí ina chathaoirleach ar Choimisiún na Gaeltachta (2000-
2002). Tá sé ina chathaoirleach ar Bhoird Stiúrtha Thearmann Éanna,
CST agus An Ionad Tacaíochta Teaghlaigh i gCois Fharraige. Tá sé freisin
ina bhall de Bhord Bainistíochta Choláiste na bPiarsach i Ros Muc.

MÁIRE NÍ NEACHTAIN: Ceann na Roinne Gaeilge i gColáiste Mhuire Gan
Smál, Luimneach, as Baile an tSagairt sa Spidéal, céimí de chuid
Choláiste na hOllscoile, Gaillimh agus Choláiste na Tríonóide. Tá spéis ar
leith aici i gceisteanna comhaimseartha Gaeltachta agus sna healaíona
dúchasacha. Tá sí gníomhach in imeachtaí pobail sa Spidéal.

ÍTE NÍ CHIONNAITH: Is cainteoir dúchais Gaeilge as Inse Chór i mBaile
Átha Cliath í Íte agus tá spéis mhór aici i gcúrsaí Gaeilge agus
Gaeltachta óna hóige. Is tráchtaire ar chúrsaí Gaeilge, cúrsaí reatha,
agus meáin chumarsáide í le TG4, RTÉ, BBC agus RTÉ Raidió na
Gaeltachta. Chaith sí blianta fada mar léachtóir sinsearach i Scoil na
Meán ITBÁC agus bhí sí ceithre bliana mar Uachtarán ar Chonradh na
Gaeilge. Chaith sí 7 lá i bpríosún mar chuid den fheachtas ar son cearta
teilifíse Gaeilge. Is ball gníomhach de Chonradh na Gaeilge í i gcónaí.

HARRY McGEE: Tá Harry ina chomhfhreagraí polaitíochta leis an Irish
Times agus é fostaithe ansin ó 2008 i leith. D’oibrigh sé leis an Irish
Examiner, Sunday Tribune, RTÉ, agus An Curadh Connachta. Tá neart
craoltóireachta déanta aige, é ag díriú ar chúrsaí reatha agus ar an saol
comhaimseartha. Bíonn sé pairteach go rialta i gcláracha ar RTÉ, Raidió
na Gaeltachta agus TG4. I measc cláracha atá curtha i láthair aige tá
Coiscéim, An Lá a Rugadh Mé agus Politics, Power on the Box.

CILLIAN DE GRÁS: Is é Cillian an Bainisteoir Suímh ar Ionad Cultúrtha
an Phiarsaigh, Conamara agus ar Dhún Aonghasa. Roimhe seo, bhí sé
ag obair i dTeach Bhaile an Chaisleáin, Ard-Mhúsaem na hÉireann agus
Iarsmalann Hunt.

An Dr CIARÁN Ó COIGLIGH: Is as Fionnghlas na hard-chathrach do
Chiarán. Bhíodh sé ag gróigeadh móna ar an gCriathrach Mór agus ar
cuairt i dtithe go leor i Ros Muc agus é ina fhear óg. D’oibrigh sé
tamallacha sna Ranna Gaeilge in Ollscoil na hÉireann i nGaillimh agus i
mBaile Átha Cliath, i Roinn Bhéaloideas Éireann agus i gColáiste
Phádraig, Droim Conrach. Chuir sé eagar ar thrí leabhar a bhfuil saothar
le Caitlín Maude le fáil iontu. Is é a chuir filíocht Ghaeilge Phádraig Mhic
Phiarais in eagar freisin.

Scoil Samhraidh an Phiarsaigh
Bunaíodh an Scoil Samhraidh seo in 2015 chun
comóradh a dhéanamh ar Phádraig Mac Piarais agus
an fhís a bhí aige maidir leis an nGaeilge, cothú na
teanga, an Ghaeltacht, cearta, cultúr, oideachas,
litríocht agus a lán eile.
Tá meascán de nithe éagsúla ar chlár na bliana seo.

Tabharfar súil siar ar an saol atá caite ach díreofar ar an
todhchaí freisin. Beidh ‘An Ghaeilge mar Theanga
Pobail sa Ghaeltacht’ ar cheann de phríomhthéamaí
na scoile agus beifear ag díriú ar Ionad nua Cultúrtha
an Phiarsaigh, ar an bhfile aitheanta Caitlín Maude, a
raibh nasc láidir aici le Ros Muc agus ar ndóigh, beidh
neart siamsaíochta agus spraoi ann freisin.

Clann Lir
Léireoidh Fíbín agus Áras Inis Gluaire
“Clann Lir” le Dara McGee agus
Brendan Murray. Tá sé bunaithe ar an
scéal dhraíochtúil miotaseolaíochta faoi cheathrar
clainne a athraíodh ina n-ealaí bána nuair a chuir
Aoife, bean chéile Lir, faoi ortha dhraíochta iad.
Baintear leas as bua an cheoil, bua na
scéalaíochta agus bua na healaíona sa léiriú
seo chun an scéal spéisiúil seo a insint.

Déardaoin 27 Iúil


